РАХМЕТ САҒАН, ӘЛІППЕ !
Багимова А.Ш.

Быхин атындағы жалпы орта білім беретін

мектептің мұғалімі
Оқушыладың білімдерін бекіту , олардың алған білім, білік, дағдыларын көрсету; тілін дамыту, сөздік қорын молайту; ұқыптылыққа , жинақылыққа тәрбиелеу Бүгінгі өтілетін шараның мақсатын көздеді.


Көрнекілігі: «Қош бол, сүйікті Әліппем!», «Әліппем – білім бастауы», сөздері жазылған плакаттар, әріптер,сөздер көрнекілігіне пайдаланылады.


Барысы: 

1– Жүргізуші: Құрметті ата –аналар ,  ұстаздар, 1-сынып оқушыларының «Рахмет саған әліппе », атты ертеңгілігіне өош келдіңіздер!

2– Жүргізуші: Балалардың қолдарына тұңғыш рет ұстап, бетін ашқан оқулығы – «Әліппе»

1-Жүргізуші : Бұл кітап- бүкіл әлем дүниесінің алғашқы есігі , білімге бастайтын алғашқы соқпақ. 

2- жүргізуші: Сүйікті әліппенің арқасында сауатты адам қатарына ендік. Сондықтан әліппенмен қоштасу салтанатты мерекеге қатысушы балаларды ортаға шақырайық. (Музыка ойналады , балалар залға кіреді, өздерін таныстырады) 
Жұмсағанда баратын,

Айтқан тілді алатын.

Мен баламын Аружан

Бүгін үлкен салтанат

Менің атым Ердәулет,

Сәулелі де сымбатты 

Сөйлегенім тысм тәтті .

Алинур деген қыздарың,

Сіздерге арнап тіл қатты.

Дарасы болар даланың,

Мирас деген баламын.

Бармағынан бал тамған,

Балдай тәтті мен Елжан.

Жақсылықты жақтаймын,

Бәрін біліп жаттайтын,

Дарын деген жігіт мен болам.

Эльмира қызбын кең маңдай,

Әдемімін мен қандай,

Бекболат деген баламын,

Есепті мен шағамын.

Менің атым Ақгүл.

Әдемімін бе ,қалай?

Көп оқитын, көп тоқитын,

Менің атым Әділет.

Ай мен күні анамның, 

Ақылдысы атамның

Нұр деген қыз мен болам.

Би билеймин айнала,

Менің атым Айдана

Армысыңдар жас достар,

Армысыңдар ата-ана.

Болашаққа жол бастар,

Балаң келді ортаға.

Білім деген ғажаптың,

Әліппесін меңгерген.

Болашағы қазақтың,

Басталады біздерден.

1-жүргізуші: Әліппе  - оқу мен жазуға үйрететін алғашқы оқу құралы.

Дегенмен осы «Әліппе» атауының қалай пайда болғанын балалардың бәрі біле бермейді.
2-жүргізуші: Бұл сөз тілімізге араб алфабитінің бірінші әрпі «Әліп» «пен» «кейінгі» «би» әрпінің қосылып жазуынан құралып сауат ашу құралының атауына айналып кеткен. 

1- жүргізуші: Адам баласы талай замандар бойы жинаған білімінің асыл қазынасына алғаш жол ашатын оқу  құралы деп «Әліппені» үлкен де , кіші де қастерлейді .

Келгенде алғаш мектепке,

Білмеуші едік әріп те.

Оқимыз қазір ертек те ,

Үйреттің оны Әліппе.

Сені қолға алып мен .

Есігін аштың білімнің,

Ертеңгі сәуле жарықпен.

Бар кітапқа бас болған

Әліппе- ғылым анасы.

Әліппеден басталған,

Даналықтың данасы.

Хор «Әліппе» 
2-жүргізуші: Біз екі тоқсан бойы көп еңбек еттік . 42 әріпті түгел жаттап алдық. Оқуды , санауды, жазуды үйрендік . Осының бәрін үйреткен кім?

Бәрі:  МЕКТЕП, МҰҒАЛІМ, ӘЛІППЕ!

А – айтқанда дауысым дірілдейді,

Ұстазым көз алдымда күлімдейді.

Күн сайын әріптердің атын біліп,
Сөз оқимын айырып буынды енді.

Ең алғаш қолға алғанда Әліппені,

Қызығып ұарай бердім әріптерді..

Мен үшін сыры жұмбақ бұл кітаптың,

Ұстазым маған кілтін алып берді.

«Мұғалім ол біздің» әні орындалады.

1- Жүргізуші: Біздің Әліппені жақсы меңгеріп , сауатты жазып , оқуымызғға ата-аналардың да қосқан үлесі мол.Қане , бәріміз ата-аналарға рахмет айтайық 

Бәрі: «Бақытты балалық шағымыз үшін , рахмет саған ата-ана!» Ата –аналарға арнап қыздар тобы «Қуыршақ » биін орындап береді.

1-жүргізуші: Әліппе бізді тек әріптермен ғана таныстырып қойған жоқ, бір-бірімізбен достыққа , мектеп ережесін орындайтын тәртіпті оқушы болуға да үйретті.

Әліппе деген алтын жол,

      Апарар сені алысқа

Жеңіл емес,ауыр жол

Тырысып бақ намысқа.

5- тік болсын алар бағамыз,

Біліммен бақыт табамыз.

Өнер білім- көп тоқып,

Өсе берсін санамыз.

Қара жорға биі . 

Мұғалім : Әліппені оқып , білім алдыңдар. Көп нәрсені үйрендіңдер. Қазақстанның болашағы сендерсіңдер. Әр баланың қиял –арманы бар солар орындалсын. (Ақырын музыка ойналады)

Әліппеден алған білімдеріңді болашақта толықтырып армандарыңа жетіңдер.
Әліппемен қош айтысып қаламыз,

Енді қолға басқа кітап аламыз.

Ата-ана қуанышқа ортақ бол,

Сауатты боп шықты міне балаңыз.

 Таныстырған 42 әріппен,

Қош бол, менің қасиетті Әліппем.

Сенің арқан оқи, жаза білгенім,

Сауатты адам санатына кіргенім.

Біз енді Әліппемен қоштасамыз,

Олына гүл мен қоса жыр шашамыз.

Білімнің бұлағынан сусындауға ,

Көптеген кітаптармен достасамыз.

2- жүргізуші Балалар, Әліппемен қоштастық. Енді «Ана тілі» оқулығын оқитын боламыз.

 Ана тілі біздің туған анамыз.

Анамыздай силап, бағып қағамыз.

Ана тілін бағаласақ қалай біз ,

Өзіміздің сондай болмақ бағамыз.

Ана тілін кім аялай білмесе,

Анасынан безген ұл деп қараңыз.

«Ұстаз» әнін хормен айту.

Мұғалім: Әліппені бітірді балаларым,

Әліппеден нір алған даналарым.

Өзі жазып -оқитын халге жетті,

Құтты болсын қадамы балалардың!

Балалардың білімі құтты болсын,

Денсаулығы әрқашан мықты болсын.

Білімдерін әрі қарай дамытатын ,

Ерінбейтін, еңбекқор, мықты болсын!

Шығыс Қазақстан облысы 

Семей қаласы

Алғабас ауылы
